
А Ж Р И М

(ярашилганлиги муносабати билан жиноят ишини тугатиш тўғрисида)

2021 йил октябрь ойининг 05 куни, жиноят ишлари бўйича Тошкент шаҳар Мирзо Улуғбек туман суди, ўз биносида, очиқ суд мажлисида, 
Раислик қилувчи: Ш.Ш.Бакаев,

Судья ёрдамчиси Б.Абдураззақовнинг котиблигида, тарафлардан давлат айбловчиси Тошкент шаҳар Мирзо Улуғбек туман прокурори Ф.Бобониёзов, гумон қилинувчи Д.Неъматжонов ва жабрланувчи Д.Мамаджонованинг иштирокида,
Неъматжонов Дониёрбек Улуғбек ўғли (Ne’mtjonov Doniyorbek Ulug’bek o’g’li) 2002 йил 31 июль куни Тошкент шаҳрида туғилган, миллати ўзбек, Ўзбекистон Республикаси фуқароси, муқаддам судланмаган, маълумоти ўрта, вақтинча ишсиз, бўйдоқ, Тошкент шаҳар, Сирғали тумани, Сирғали 7-даҳаси, 26-уй, 17-хонадонда яшовчига нисбатан,

Ўзбекистон Республикаси ЖКнинг 168-моддаси 1-қисми билан гумон қилинувчига оид 1-1001-2101/538-сонли жиноят ишини кўриб чиқиб, қуйидагиларни

А Н И Қ Л А Д И:

Д.Неъматжонов, 2021 йилнинг 1 август куни ўзганинг мулкини фирибгарлик йўли билан қўлга киритиш мақсадида, Мамаджанова Дилдора Хидоятовнанинг ишончига кириб, унга инстаграм ижтимоий тармоғида 150.000 яқин обуначиларнинг сонини кўпайтириб беришини ваъда қилиб, бунинг эъвазига 300 АҚШ доллари миқдордаги пулларини олиб, берган ваъдасини бажармасдан, 300 АҚШ доллари пулларни ўзининг шахсий эҳтиёжларига сарфлаб юборган. 

Ўзбекистон Республикаси Марказий банкини 01.09.2021 йилдаги маълумотига кўра, 1 АҚШ доллари 10.625 сўм деб белгиланиб, 300 АҚШ доллари 3.187.500 сўмни ташкил этиши аниқланган.
Дастлабки терговда гумонланувчи Д.Неъматжонов ва жабрланувчи Д.Мамаджонова ариза билан мурожаат қилиб, жиноят ишини ярашганликлари муносабати билан тугатишни сўраган.
Мирзо Улуғбек туман ИИО ФМБ ҳузуридаги ТБ терговчисининг 2021 йил 21 сентябрь кунги қарорига кўра, гумонланувчи Д.Неъматжоновга нисбатан Ўзбекистон Республикаси ЖКнинг 168-моддаси 1-қисми билан юритилган жиноят иши ярашганлик муносабати билан тугатиш масаласини ҳал қилиш учун судга юборилган.
Гумон қилинувчи Д.Неъматжонов суд мажлисида ярашув тўғрисидаги аризасини қувватлаб, айбига ўз ихтиёри билан тўлиқ иқрор эканлиги, қилмишидан пушаймонлиги, содир этган қилмишининг оқибатларини англаганлиги, жабрланувчига етказилган зарарни тўлиқ қоплаганлиги, ҳозирда у билан бирон-бир тазйиқсиз ярашиб олганлиги ҳақида кўрсатув бериб, жиноят ишини тугатишни сўради. 

Жабрланувчи Д.Мамаджонова суд мажлисида ярашув тўғрисидаги аризасини қувватлаб, Д.Неъматжоновга нисбатан ҳеч қандай даъвоси йўқлиги, у билан ярашишганликларини, етказилган моддий ва маънавий зарар тўлиқ қопланганлиги, аризани ўз хохиши билан ёзганлиги, унга бирон-бир тазйиқ бўлмаганлиги, ярашув суд томонидан тасдиқлангандан кейин келиб чиқадиган ҳуқуқий оқибатларни тушунганлиги ҳақида кўрсатув бериб, жиноят ишини тугатишни сўради.
Ўзбекистан Республикаси ЖКнинг 661-моддасига мувофиқ, ЖКнинг 168-моддаси 1-қисмида назарда тутилган жиноятни содир этган шахс, агар у ўз айбига иқрор бўлса, жабрланувчи билан ярашса ва етказилган зарарни бартараф этса, ярашилганлиги муносабати билан жиноий жавобгарликдан озод этилиши мумкин.
Суд гумон қилинувчи Д.Неъматжонов ва жабрланувчи Д.Мамаджонованинг ярашув тўғрисидаги аризаларини жиноят иши ҳужжатлари билан ўрганиб, Мирзо Улуғбек туман прокурори Ф.Бобониёзовнинг жиноят ишини ярашганлик муносабати тугатиш ҳақидаги фикрини эшитиб, гумон қилинувчи Д.Неъматжоновнинг муқаддам судланмаганлиги, айбига ихтиёрий иқрорлиги ва етказилган зарарнинг тўлиқ қопланганлиги, жабрланувчи ва гумон қилинувчига бирон-бир тазйиқ бўлмаганлиги, ярашув гумон қилинувчи ва жабрланувчининг хоҳишлари билан бўлаётганлиги, ҳамда Ўзбекистон Республикаси ЖКнинг 168-моддаси 1-қисмида назарда тутилган жиноят ЖКнинг 661-моддасига мувофиқ ярашувга тушишини инобатга олиб, Д.Неъматжоновга нисбатан юритилаётган жиноят ишини ярашганлик муносабати билан тугатишни лозим деб топади.
Шу билан бирга, суд жабрланувчига Ўзбекистон Республикаси ЖПКнинг 583-моддаси 5-қисмига асосан ушбу ярашув суд томонидан тасдиқлагандан сўнг у мазкур иш бўйича иш юритишни қайта тиклаш тўғрисида илтимоснома бериш ҳуқуқини йўқотишини тушунтиришни лозим деб топади.
Ўзбекистан Республикаси ЖПКнинг 84-моддасининг 4-қисми, 585, 586-моддаларига амал қилиб, суд
АЖРИМ Қ И Л Д И:
Ўзбекистон Республикаси ЖКнинг 168-моддаси 1-қисми билан гумонланувчи Неъматжонов Дониёрбек Улуғбек ўғли (Ne’mtjonov Doniyorbek Ulug’bek o’g’li)га оид жиноят иши Ўзбекистон Республикаси ЖКнинг 661-моддасига асосан тарафлар ярашганлиги муносабати билан тугатилсин.
Жабрланувчи Д.Мамаджоновага мазкур иш бўйича иш юритишни қайта тиклаш юзасидан илтимоснома бериш ҳуқуқи йўқолганлиги тушунтирилсин.
Ажрим устидан йигирма сутка ичида жиноят ишлари бўйича Тошкент шаҳар судига апелляция тартибида хусусий шикоят берилиши ёки протест билдириши мумкин.

Раислик қилувчи:


имзо


  Ш.Ш.Бакаев

Аслига тўғри: 
С У Д   М А Ж Л И С И   Б А Ё Н Н О М А С И

Жиноят ишлари бўйича Мирзо Улуғбек туман суди, 2021 йил 5 октябрь куни, ўз биносида, очиққ суд мажлисида,
Раислик қилувчи: Ш.Ш.Бакаев,
Судья ёрдамчиси Б.Абдураззақовнинг котиблигида, тарафлардан давлат айбловчиси Мирзо Улуғбек туман прокурори Ф.Бобониёзов, жабрланувчи Д.Мамаджонова ва гумон қилинувчи Д.Неъматжоновнинг иштирокида суд мажлиси бошланди.

Раислик қилувчи ЖПКнинг 424-моддасида белгиланган суд мажлиси тартиби билан таништирди.

Раислик қилувчи суд мажлисини очди ва очиқ суд мажлисида Ўзбекистон Республикаси ЖКнинг 168-моддаси 1-қисмида назарда тутилган жиноятни содир этганликда гумон қилинувчи Неъматжонов Дониёрбек Улуғбек ўғлига нисбатан жиноят иши кўрилишини эълон қилди.

Раислик қилувчи суд мажлиси котибига суд муҳокамасига келган-келмаган шахслар тўғрисида ахборот беришни таклиф қилди.

Суд мажлиси котиби ахборот берди: Суд мажлисига давлат айбловчиси, гумон қилинувчи Д.Неъматжонов ва жабрланувчи Д.Мамаджонова келганлиги ҳақида ахборот берди.

Раислик қилувчи суд таркибини эълон қилди ва ким давлат айбловчиси, жабрланувчи, ким суд мажлисининг котиби эканлигини маълум қилди.
Раислик қилувчи гумон қилинувчи ва бошқа тарафларга уларнинг судьяни, суд мажлиси котиби ёки тарафлардан бирортасини рад қилиш ҳуқуқларини тушунтирди.
Раислик қилувчи судьяга, суд мажлиси котибига ёки тарафлардан биронтасига раддия қилиш бўйича тарафлар фикрларини сўради.

Давлат айбловчиси фикри.

-Суд таркиби ёки тарафлардан бирон бирига раддиялари йўқ.

Ҳимоячи фикри.

-Суд таркиби ёки тарафлардан бирон бирига раддиялари йўқ.

Гумон қилинувчи Д.Неъматжоновнинг фикри.

-Раддиям йўқ.

Жабрланувчи Д.Мамаджонованинг фикри.

-Раддиям йўқ.

Раислик қилувчи ЖПКнинг 434-моддаси тартибида гумон қилинувчининг шахсини аниқламоқда ва ундан жавоб беришни сўради.

Раислик қилувчи гумон қилинувчини шахсини аниқлади:

Неъматжонов Дониёрбек Улуғбек ўғли (Ne’mtjonov Doniyorbek Ulug’bek o’g’li) 2002 йил 31 июль куни Тошкент шаҳрида туғилган, миллати ўзбек, Ўзбекистон Республикаси фуқароси, муқаддам судланмаган, маълумоти ўрта, вақтинча ишсиз, бўйдоқ, Тошкент шаҳар, Сирғали тумани, Сирғали 7-даҳаси, 26-уй, 17-хонадонда яшовчи.


Раислик қилувчи саволи: суд процесси юритилаётган ўзбек тилини биласизми?
Гумон қилинувчи Д.Неъматжонов жавоби: ҳа, мен ўзбек тилини мукаммал даражада тушунаман ва гаплашаман.
Раислик қилувчи гумон қилинувчини шахси бўйича тарафларда саволлар бор-йўқлиги тўғрисида сўради?
Шахси бўйича саволлар бўлмади.
Раислик қилувчи гумон қилинувчига Ўзбекистон Республикаси ЖПКнинг 48-моддасида назарда тутилган ҳуқуқ ва мажбуриятларини тушунтирди

Раислик қилувчи саволига - гумон қилинувчи Д.Неъматжонов.
-Менга ҳуқуқ ва мажбуриятларим тушунарли, ўзимни ҳақ ҳуқуқларимни ўзим ҳимоя қиламан.

Раислик қилувчи жабрланувчининг шахсини аниқлади.

Мамаджанов Дилдора Хидаятовна 1977 йил 
22 январь куни Тошкент шаҳрида туғилган, миллати ўзбек, Ўзбекистон Республикаси фуқароси, маълумоти олий, оилали, икки нафар фарзанди бор, муқаддам судланмаган, Тошкент шаҳар, Мирзо Улуғбек тумани, Хирмонтепа кўчаси 28-уйда яшайди.

Раислик қилувчи саволи: суд процесси юритилаётган ўзбек тилини биласизми?
Жабрланувчи Д.Мамаджонова жавоби: ҳа, мен ўзбек тилини мукаммал даражада тушунаман ва гаплашаман.
Раислик қилувчи жабрланувчини шахси бўйича тарафларда саволлар бор-йўқлиги тўғрисида сўради?
Шахси бўйича саволлар бўлмади.

Раислик қилувчи жабрланувчи Ўзбекистон Республикаси ЖПКнинг 
55-моддасида назарда тутилган ҳуқуқ ва мажбуриятларини тушунтирди.
Раислик қилувчи саволи: сизга Ўзбекистон Республикаси ЖПКнинг 
55-моддасида назарда тутилган ҳуқуқ ва мажбуриятларингиз тушунарлими?
Жабрланувчи Д.Мамаджонова жавоби: менга ҳуқуқ ва мажбуриятларим тушунарли.

Жабрланувчи Д.Мамаджонова: Ҳурматли раислик қилувчи мен Д.Неъматжонов билан ярашмоқчиман.

Раислик қилувчи жабрланувчи Д.Мамаджоновага ярашув тўғрисидаги аризасини ўқиб эшиттириш учун сўз берди.

Жабрланувчи Д.Мамаджонованинг кўрсатуви:

Мен Д.Неъматжоновга нисбатан ҳеч қандай даъвойим йўқ, у билан ярашидим, етказилган моддий ва маънавий зарар тўлиқ қопланди, аризани ўз хохишим билан ёздим, менга бирон-бир тазйиқ бўлмаган. Жиноят ишини тугатишни сўрайман. Шунингдек, менга Ўзбекистон Республикаси Жиноят-процессуал кодексининг 583-моддаси 5-қисми талаблари тушунарли.

Саволлар бўлмади.

Раислик қилувчи гумон қилинувчига ярашув тўғрисидаги аризасини ўқиб эшиттириш учун сўз берди. 

Гумон қилинувчи Д.Неъматжоновнинг кўрсатуви:

Айбимга тўлиқ иқрорман, содир этган қилмишимдан пушаймонман, ҳозирда жабрланувчилардан кечирим сўрадим, етказилган моддий ва маънавий зарарни тўлиқ қоплаб, дастлабки терговда улар билан ўзаро ярашиб олдим, шу сабабли жабрланувчилар ва жабрланувчи мени кечириб, ўзаро ярашув ҳақидаги аризани ёзиб беришди, мени жиноий жавобгарликдан озод қилиб, жиноят ишини тугатишни сўрайман.

Саволлар бўлмади.

Раислик қилувчи давлат айбловчиси Ф.Бобониёзовга сўз берди.

Давлат айбловчиси Ф.Бобониёзов фикри.

- Ҳурматли суд! Тарафларнинг ярашганлиги муносабати билан жиноят ишини ЖКнинг 661-моддасига асосан тугатишингизни сўрайман.

Раислик қилувчи суд ажримини чиқариш учун алоҳида хонага кириб кетди.

Раислик қилувчи алоҳида хонадан чиқиб, ажримни ўқиб эшиттирди.

Раислик қилувчи гумон қилинувчи ва бошқа тарафларга ажримнинг мазмунини, уни устидан шикоят бериш муддати ва тартибини, суд мажлиси баённомаси билан танишиш ва унга ўз мулоҳазаларини бериш ҳуқуқларини тушунтирди.

Суд мажлиси ёпиқ деб эълон қилинди.

Раислик қилувчи





Ш.Ш.Бакаев

Котиб







Б.Абдураззақов

